
Maktabgacha yoshdagi bolalarning rivojlanishi uchun mo‘ljallangan barcha kompyuterli o‘yin 

dasturlarining hammasi ham ta’lim jarayonida o‘z samarasini beravermaydi. Shuning uchun ham 

kompyuter o‘yinlarini tanlash va ulardan foydalanish uchun jiddiy yondashuv va e’tibor kerak bo‘ladi. 

Kompyuterli o‘yin dasturlari shunday yaratilgan bo‘lishi kerakki, unda bajariladigan har bir harakat 

bolalar tomonidan to‘g‘ri qabul qilinishi, bajarilishi va tasavvur etilishi hamda qobiliyatlarini 

rivojlantirishi lozim. O‘yin dasturidagi har bir harakatni bola tushuna olish, uni qanday bajarish 

kerakligini o‘ylash va amalga oshirish imkoniyatiga ega bo‘lishi lozim.  

Bundan tashqari maktabgacha ta’lim tashkilotlariga tarbiyalanuvchilarni axborot texnologiyalari 

bo‘yicha boshlang‘ich savodxonligini ham oshirish mumkin, ya’ni kompyuterning umumiy tuzilishi, 

asosiy qurilmalari to‘g‘risida umumiy tushunchalarni, klaviaturadan foydalana olish malakalarini hosil 

qilish mumkin. Bu bolalarni kompyuter o‘yinlaridan foydalana olish bilim va ko‘nikmalarini 

shakllanishida asosiy omil bo‘lib hisoblanadi.  

Maktabgacha ta’lim tashkilotlarida kompyuterli o‘yin dasturlaridan foydalanish bolalarda bir 

qancha pedagogik-psixologik funktsiyalarni amalga oshiradi va shakllantiradi:  

- Bolalarning fikrlash qobiliyatini oshiradi;  

- Bola bir vaqtning o‘zida ham ko‘radi, ham eshitadi;  

- Mustaqil harakat qilish imkonini beradi;  

- Insonlar bilan qanday munosabatda bo‘lishni o‘rgatadi;  

- O‘z-o‘zini nazorat qilishni shakllantiradi.  

Kompyuterli o‘yin dasturlaridan tashqari maktabgacha ta’lim tashkilotlari uchun kompyuterli 

nashrlar, shu jumladan virtual laboratoriya, ijodiy ishlanmalar, virtual sayohatlar va boshqa elektron 

axborot resurslari yaratilmoqdaki, ulardan foydalanish bugungi kunda o‘z samarasini ko‘rsatmoqda.  

Axborot texnologiyalari vositalaridan maktabgacha ta‘lim tizimini boshqarishda foydalanishning 

samaradorligi tarbiyachi-pedagoglarning ta’lim jarayoniga shu texnologiyalarni qo‘llashga oid bilim, 

malaka hamda ko‘nikmalarining darajasi va tajribasiga ham bog‘liq bo‘ladi. Boshqacha aytganda, 

maktabgacha ta’lim tizimida axborot kommunikatsion texnologiyalaridan mukammal foydalanish uchun 

asosiy e’tibor, eng avvalo, zarur bo‘lgan sharoitni yaratish hamda ta’lim-tarbiya jarayonlarida 

zamonaviy elektron axborot va uslubiy resurslaridan samarali foydalanishga qaratilishi lozim.  

Abstract: This article examines the issues of technology transfer in higher education 

institutions of our country. 

Innovatsion ishlanmalarni tijoratlashtirish borasida turli oliy o‘quv yurtlari tomonidan 

foydalaniluvchi yondashuvlarning turli-tumanligiga qaramasdan, tijoratlashtirish modellarining 

ikki tipini ajratib ko‘rsatishimiz mumkin [1]: 

1. CHiziqli (jarayonli) model vazifa va topshiriqlarning qadamba-qadam bajarilishini 

ko‘zda tutadi. Ba’zi bir holatda bunday modellar ishlanmalarni muvaffaqiyatli tijoratlashtirish 

imkoniyatlarini oshirish uchun bir vaqtda bajarilishi lozim bo‘lgan ishlarning bir-birini 

to‘ldiruvchi sohalarini o‘z ichiga olgan parallel jarayonlarni ishga tushirishni nazarda tutadi. 

2. Funksional model muhim hodisa va jarayonlarni birlashtiradi va ular o‘rtasidagi 

o‘zaro bog‘liqliklarni aks ettiradi. 1995 yilda X.Rendall Goldsmit [1] tomonidan ishlab chiqilgan 

va innovatsiyalarning tijoratlashtirilishini ta’min etuvchi ularning texnik jihatlari bilan bozor-

biznes jihatlarining o‘zaro uyg‘unligini aks ettiruvchi chiziqli modellardan birini ko‘rib chiqamiz. 

Mazkur model g‘oyaning yaratilishidan tortib uning rivojlanishigacha, startap yoki spinofflarni 

yaratish va ishga tushirishdan tortib, ixtirochi va investorlarning loyihadan chiqib ketishigacha 

bo‘lgan barcha jarayonlarni qamrab oladi. Model mahsulot hayotiy siklining tadqiqotlarni 

o‘tkazish, tadqiqotlarni texnik jihatdan amalga oshirish, rivojlantirish, joriy qilish, o‘sish, yetuklik 

kabi bosqichlaridan tashkil topadi. Mazkur model loyihani turli nuqtai nazarlardan qarab chiqish 

lozimligini ko‘rsatadi: 

1) texnik nuqtai nazardan: loyihani texnik jihatdan amalga oshirish imkoniyatlarini tahlil 

qilish, ishchi model, laboratoriya namunasi, tajriba namunasini baholash va sinovdan o‘tkazish, 

kichik partiyali, keng ko‘lamli ishlab chiqarish uchun testlarni o‘tkazish va uni hayot siklining 

barcha bosqichlarida qo‘llab-quvvatlash; 

2) bozor nuqtai nazaridan: muayyan bozorga kirish va chiqish borasidagi xavf va 

to‘siqlarni tahlil qilish, iste’molchilarni, raqobatchilarni aniqlash, bozor hajmini baholash, 

marketing strategiyasini shakllantirish, muayyan maqsadli guruhlar bo‘yicha test o‘tkazish, 

shuningdek mijozlar va hamkorlarning qoniqishlarini baholash, savdo kanallarini kengaytirish, 

yangi bozorlar va yangi mahsulotlarni tahlil qilish; 

3) ishlab chiqarish nuqtai nazaridan: tanlangan model asosida potensial tijoratlashtirish 

va daromad olish modellarini baholash, rivojlanishning turli bosqichlarida moliyalashtirish 

sxemalari va manbalarini tahlil qilish, jumladan xodimlarni yollash va o‘qitishni e’tiborga olgan 

holda biznes-reja va tashkiliy tuzilmani shakllantirish, loyihaning har bir bosqichida biznesni 

rivojlantirish monitoringi. 

Goldsmit modeli mutlaqo yangi g‘oyalarni tijoratlashtirish uchun ko‘proq mos keladi va 

mavjud mahsulot, xizmat va jarayonlarni [2] bosqichma-bosqich modernizatsiya qilishni nazarda 

tutuvchi inkremental innovatsiyalar uchun mos kelmaydi, degan qarashlar ham mavjud. 

Goldsmitning o‘zi esa, modelni loyihani rivojlantirishga imkon beruvchi aniq chora-tadbirlar 

rejasini ishlab chiqish, axborot va texnik ko‘mak ko‘rsatishga bo‘lgan ehtiyojlarni aniqlashtirish, 

loyihani qayta ishlash uchun talab qilinuvchi xarajatlarga oydinlik kiritish va loyihani amalga 

oshirish uchun talab etiluvchi mablag‘lar miqdorini bashoratlash maqsadida ishlab chiqilgan va 

ko‘rsatmalar ketma-ketligidan tashkil topgan “taktik model” sifatida baholaydi [3]. 

Rotvell va Zegfel’dning chiziqli modeli tijoratlashtirish jarayonining tarkibiy qismlari va 

ular o‘rtasidagi o‘zaro bog‘liqlik mexanizmini aks ettiruvchi blokli diagrammani ifoda etadi. 

Goldsmit modeli kabi mazkur model ham izchillik tavsifiga ega bo‘lsada, bunda 

ishlanmaning texnik tomoni asosiy o‘rin tutadi, unga bir tomondan o‘zgarib boradigan bozor 

ehtiyojlari ta’sir ko‘rsatsa, ikkinchi bir tomondan esa texnologiyalarning rivojlanishi katta ta’sir 

ko‘rsatadi. Bu modelda ishlab chiqarish masalalari yodga olinsada, lekin batafsil ko‘rib 

chiqilmaydi  hamda  texnik,  ishlab  chiqarish  va  bozor  omillarining  batafsil  ro‘yxati  ham 

keltirilmaydi. Vaqt o‘tib borishi bilan ishlanmalarni tijoratlashtirishdan tushumlar va pul 

sarflarining o‘zgarishi grafik tarzda aks ettirilgan tijoratlashtirishning Endryu va Sirkin chiziqli 

modelini ko‘rib chiqamiz [4]. 

Ordinatalar o‘qida mahsulotni tijoratlashtirishdan olingan mablag‘lar aks ettirilgan. 

Abssissalar o‘qi tijoratlashtirish jarayonining ketma-ket, ya’ni g‘oyani hosil qilishdan to uni 

amalga oshirishgacha bo‘lgan bosqichlarni ifodalaydi. Endryu va Sirkin modeli ishlanmalar bilan 

bog‘liq xarajatlarni qisqartirish maqsadida mahsulotni iloji boricha tezroq bozorga olib chiqish 

muhimligini, foydalilik va investitsiyalarning tezda qoplanishiga erishish borasida sotish 

hajmlarini muttasil oshirib borish zarurligini ko‘rsatadi. Shu bilan birga modelda mahsulotni 

bozorga olib chiqqandan keyin ham reklama marketing, texnik qo‘llab-quvvatlash orqali qo‘llab-

quvvatlash zaruriyati va mahsulotni yaxshilash borasidagi ishlarni to‘xtatmaslikka alohida e’tibor 

qaratiladi. Mazkur model aniq hatti-harakatlar tartibini belgilab bermasada, ixtirochilar va 

investorlar e’tiborini tijoratlashtirish jarayonining iqtisodiy jihatlariga qaratadi va quyidagi oddiy: 

loyihani amalga oshirish vaqt, mablag‘ va hatti-harakatlarni amalga oshirishga arziydimi? degan 

savolga javob izlab topishni taqozo qiladi [5]. 

Model doirasida olimlar tomonidan loyihaning dastlabki bosqichida texnik, moliyaviy va 

marketing ekspertizasini amalga oshirishga qodir bo‘lgan ekspertlarni jalb qilish orqali 

g‘oyalarning tijorat salohiyatini aniqlash, shuningdek, g‘oyani yanada takomillashtirishdan so‘ng 

— potensial litsenziatlar va investorlarga taqdim etish jarayonlari qo‘llab-quvvatlanadi. Agar 

pirovard natijada intellektual faoliyat natijalarini tijoratlashtirish imkoni bo‘lmasa, ular ixtirochiga 

qayta topshiriladi. 

Texnologiyalar transferining zamonaviy xorijiy tajribasini o‘rganish va moslashish 

zaruriyati mamlakat ilmiy-texnik kompleksi rivojlantirishning eng muhim vazifalaridan biri 

xisoblanadi. Ma’lumki, so‘nggi yillarda O‘zbekistonda xam bu boradagi ishlarni 

jadallashtirishga qaratilgan qator ijobiy ishlar amalga oshirilmoqda. Yangi ishlab chiqarish 

texnologiyalarini kengaygirish uchun rivojlangan mamlakatlar amaliyotidagi ilg‘or 

tajribalardan kelib chiqib ularni qiyosiy va taxliliy o‘rganish asosida davlat tomonidan 

qo‘llab-quvvatlanadigan va yo‘naltiriladigan texnologiyalar transferi tizimini (TTT) tartibga 

soluvchi yangi bozor sektorini yaratish zarur. 

Annotatsiya. Maqolada aniq fanlarni o‘qitishda innovatsion texnologiya-lardan foydalanish 

bilan bir qatorda an’anaviy o‘qitish texnologiyalaridan foydalanish ham katta ahamiyatga ega 

ekanligi va bunda uchraydigan ba’zi bir muammolarni hal qilish uchun fikr yuritiladi. 

Abstract. The article considers that in addition to the use of innovative technologies in 

teaching specific subjects, the use of traditional learning technologies and the solution of some of 

the problems that arise in this case is of great importance. 

Keywords: algorithm, arrays, lists, files, tracing, sorting, computer memory, computing 

time, traditional and computer technologist. 

Ta’lim sohasida ko‘p yillik tajribalar shuni ko‘rsatadiki, aniq fanlarni o‘qitish boshqa fanlar 

bazasida olib borilishi bois, fanlararo uzviylik mavjud va bunga albatta e’tibor berish kerak 

bo‘ladi. Jumladan: 

- odatda mavzulardagi ba’zi bir atamalarning umumiy nomlanishidan boshlab, toki 

ta’riflarigacha ularning umumiy mazmunni beradigan qulay shakllarda ifodalashga harakat qilish; 

-mashg‘ulotni uning tadbiqi bilan asoslagan holda boshlash va davom etish; 

- natijaga erishish va uni tahlil qilish, umumlashtirish, o‘tilgan mashg‘ulotni va uning eng 

asosoiy qismini qolipga tushirgan holda yakuniy xulosalash. 

Masalan, mana shu bosqichlar ketma-ketligini O‘zMU ning Amaliy matematika 

yo‘nalishida o‘qitilayotgan ixtiyoriy fanda kuzatish mumkin. Shu jumladan, 3-semestrda 

o‘qitilayotgan “Algoritmlar va berilganlar strukturasi” fanini o‘qitishda ham. Aniq fanlar 

qatoridagi bu fan ham darsda berilgan ma’lumotlarni talabalardan yodlab olmaganligini 

tasdiqlovchi bilimni, qo‘yilgan masalani to‘g‘ri bajarishga qaratilgan harakatlarni va o‘rganilgan 

mavzuni to‘liq asoslay olishlarini nazorat qilishga yo‘naltirilgan joriy, oraliq va yakuniy nazoratlar 

yordamida amalga oshiriladi. Aniq fanlarni o‘qitishdagi yana bir umumiylik shundan iboratki, 

